
  मात्रसर्वत्र सदा दर्शक बने रहें, पर के कर्ता, धर्ता स्वामी न बनकर नित्य स्व के स्वामी बने रहें । 

नित्य अपनी ज्ञानचेतना के स्वामित्वरूप ही परिणमन करनेवाला हूँ--ऐसा भावभासन करने से 

सच्ची श्रद्धा के अपूर्व बल द्वारा गृहस्थ सम्यग्दृष्टि भी आंशिक सच्च सुखी है। श्रद्धा में वह 
किसी का स्वामी नहीं बनता, सभी विपरीत मान्यताओं के निषेधरूप, ज्ञायक में दृढ़तारूप ही 

रहता है, इसलिये उसे जिनेश्वरदेव का लघुनंदन कहा गया है। अरहंत, सिद्ध भगवान जो 

मोक्षतत्त्व हैं, वे पूर्ण सुखी हैं, क्योंकि उनके पास नाममात्र भी राग नहीं है। अतएवं हमारी 

विपरीत मान्यता ही दुःख का कारण है, ज्ञायकस्वभाव के आश्रित सच्ची मान्यता सुख का 
कारण है | स्वद्रव्य का अनुसरण सुख है, परद्रव्य का अनुसरण दुःख है । 

  

  

  

    

  

    

a 
WES Sey BF aiF कार सार Seif SaiF Se 

है] 
निज वैभव का अनुभव होने पर... 

निज वैभव का अनुभव होने पर यथार्थ वस्तुस्थिति की मर्यादा 

सम्यग्दृष्टि ने ऐसी मानी है कि चैतन्यसीमा में परभावों का प्रवेश किंचित्‌ भी 

नहीं है | चैतन्य के द्रव्य में, गुण में या निर्मलपर्याय में कहीं पर भी परभाव नहीं 

हैं, परंतु परभाव के अभावरूप मेरा स्वभाव है | ऐसा स्वभाव वर्तमान में माना, 

और निरंतर ऐसा ही स्वभाव रहेगा। जैसा वर्तमान, बैसा त्रिकाल। वर्तमान में 

शुद्धता के अनुभव बिना त्रिकाल शुद्धस्वभाव प्रतीत में नहीं आ सकता। भाई ! 

अपने ज्ञानलक्षण को विस्तृत करके तू अनुभव कर तो आज ही अपना आत्मा 

तुझे कर्म के तथा विकार के अभावरूप दिखायी देगा, क्योंकि कर्म में या 

विकार में ज्ञानलक्षण नहीं रहता | ज्ञानलक्षण तो शुद्ध द्रव्य-गुण-पर्याय में ही 

रहता है । 

हम 2 CaeyhWeyFCaerF* 

सीमंधर स्वामी का प्राचीन Haart 

  

(सं० १४१२ ) 

श्र
 

इस स्तवन के अनुसार श्री सीमंधरस्वामी, जो यहाँ से २० कोड मील उत्तर भूभाग 7 
में पूर्व विदेहक्षेत्र में विहरमान-विद्यमान बीस तीर्थंकरों में एक हैं। उनका जन्म % 
पुण्डरीकिनी नाम की नगरी में, जो इस भरतक्षेत्र के १७वें तीर्थंकर कुन्थुनाथ और १८वें 
तीर्थंकर अरहनाथ के मध्यकाल में हुआ था। उनका शासन अभी चल रहा है और वे x 

सीमंधरनाथ भगवान भरतक्षेत्र की आगामी चौबीसी के ७वें तीर्थंकर के उदय के समय में y 
मोक्ष-(सिद्धपरमात्मपद को ) प्राप्त करेंगे। 

स्तवन में भक्तिभाव पूर्णरूप से विद्यमान है । कवि ने लिखा है कि मेरुगिरि के उत्तुंग 
शिखर, गगन के टिमटिमाते तारागण और समुद्र की तरंग-मालिका, सीमंधरस्वामी के गुणों का 

स्तवन करते ही रहते हैं; भगवान का स्तवन, अशुभ कर्मों से उत्पन्न मल-पटलों को गलाने में 

पूर्ण समर्थ कारण है। जिननाथ का दर्शन करने से जन्म सफल हो जाता है। (भेदविज्ञान 
सहित) ध्यान लगाने से संसिद्धि मिलती है । 

नोंध:--यह स्तवन “#॥ांथा। 719 फिछा115' में पृष्ठ १२०-२४ पर प्रकाशित हो 
चुका है। 

A
E
E
 

लिक
 

4x
3 

  

  

    

' भरह-खित्त॑मि सिरि-कुंथ-अर अंतरे, 

जम्म पुंडरिगणी, विजय पुक्खलवरे। 

भाविए उदय जिणि सत्तमे सिव-गए, 
बहुअ-कालेण सिद्धि गमी सामिए।' 

et Tea 26-2 Ancient Jaina Hymns, PP. 89-90. 

यह स्तवन निम्न प्रकार है--देखो, 'हिन्दी जैन भक्ति-काव्य और कवि' (पृष्ठ ४०- 

४१-४२) 

  

( राग-कडखा ) 

मेरुगिरि-सिहरि धय-बंधां जो Hus, 

Tarot ANT Wig, वेलुआ-कण मिणइ्।

चरम-सायर-जले लहरि-माला मुणइ, 

सोवि नहु, सामि, तुह सव्वहा गुण थुणइ, 
तहवि जिण-नाह, निय जम्म सफली-कए, 
विमल-सुह -झाण-सं धाण-सं सिद ए 
असुह-दल-कम्म-मल पडल-निन्नासणं, 
तात, करवाणि तुह संथवं बहु-गुणं ॥२-३॥ 

अब कहते हैं कि--सुर-भवनों में गगन, पाताल और भूमंडल में, नगरी, पुरी, 
नीरनिधि (-समुद्र ) और मेरु पर्वत कुलों में, देव-देवियों के समूह, नारि-नर और किन्नर, 
सीमंधरस्वामी के आदरपूर्वक गीत गाते हैं: -- 

सुर भवणि, गयणि, पायालि, भूमंडले, 
नयरि, पुरि, नीरनिहि, मेरू-पव्वय-कुले। 

देव-देवी-गणा, नारि-नर-कि न्नरा, 

qa Wa, नाह, गायंति सादर-परा॥७॥ 

पश्चात्‌ कहते हैं कि--वे नगर धन्य है, जिनमें भव्यजनों के साथ संशयों को हरनेवाले 
सीमंधरस्वामी विहार करते हैं । भगवान कैसे हैं ? कामघट, देवमणि और देवतरु के समान हैं, 
अनुपम हैं । (प्रसन्नचित्त से ) उनका नाम ले ने मात्र से ही सब इच्छाएँ पूरी हो जाती हैं, इस अर्थ 
का काव्य:-- 

  

  

  

धन्न ते नयर जहिं सामि सीमंधरो, 

विहरए, भविअ-जणसव्व संसय हरो। 
कामघट देव-मणि, देव-तरू णलियड, 
तीह घरि जीह रहिं, सामि, तठ मिलियठ॥१३॥ 

अब भक्त कवि की तीत्र इच्छा है कि अल्प काल में देवपर्याय के पुण्य-वैभव मिलेंगे 
किंतु उसमें मग्न न होकर पूर्व विदेह क्षेत्र में स्वयं जाकर वह सीमंधरस्वामी के चरणों में 
बैठकर, उनका दिव्य उपदेश सुनेंगे, स्वामी के तत्त्वज्ञान सहित गुणग्राममय गीत गायेंगे, उनके 

बाह्य-अभ्यंतररूप को देखकर प्रसन्नता सहित स्वामी के शासन में भगवतीदीक्षा लेने की 
भावना भाकर देवपर्याय पूर्ण करके मानव पर्याय में आकर अतिशीघ जिनसम निर्ग्रंथ दीक्षा 
अंगीकार कर लूँगा ही, जिससे मुझे पूर्ण विश्वास है कि कर्मकलंक रहित होकर केवलज्ञान- 
लक्ष्मी सहित मोक्षदशा को प्राप्त करूँगा, ऐसे अर्थ में काव्य है -- 

कर-जुअल जोडी करी, वयण तू निसुणिसो, 
बाल जिम हेल देड़, पाय तूह पणमिसो। 

सहुर सरि तुम्ह गुण-गहण es aaa, 
निय-नयणि रूव रोमंचिड जोइसो। 

तुम पासि ट्विउ, चरण परिपालिसो, 
हणिअ कम्माणि, केवल-सिरि पामिसो॥१४-१५७॥ 

ange राजपद, णाणपद संपदं, 

चअक्कि पद, इन्द्र-पद, जाव परमंपदं। 

Ta wis wa fo dos, 

एह माहप्प तुह सयबल जगि गज्जए्‌॥१९॥ 

इस स्तवन में २१ पद्य हैं, इस छंद का नाम ' आवलि ' दिया है। 

प्राचीन सीमंधर जिनस्तवन ( २ ) 

इस स्तवन में ३१ पद्य हैं, इसकी भाषा में माधुर्य, भावों में सौम्यता और सादृश्य वर्णन 

में प्रौढ़ता है । दृश्यांकन सफल हुए हैं ।पद्मासन पर विराजे श्री सीमंधरस्वामी और उदयगिरि पर 

सुशोभित सहख्र किरण के सादृश्य उपमान-उपमेय को स्वाभाविक ढंग से ही संघटित किया 

गया है-- 

लीजिये यह काव्य-प्रसादी-- 
त तसु अंतरि रगणिहिं वडिउ सिहासणु झलकंतु, 
त पायपीहु तसु तलि विमलोमणि निम्मिउ दिप्पंतु। 
a तह सीमंधरू जिणपवरों पठपासण safes, 

त सहस किरण जिम उदयगिरि पुण्ण ति जेहिं सुदिट्ठु ॥९॥ 

चित्रांकन में तो कविजी को अभूतपूर्व सफलता मिली है । दृश्यों का चित्रांकन कवि की 

सबसे बड़ी कला है। एक चित्र यह है, 'सीमंधरस्वामी के समवसरण-धर्मसभा में आती हुई 

सुर-रमणियाँ परिवार सहित सुविमानों में विराजमान हैं | उनके रूप में अद्भुत लावण्य है। 
उड़ते विमानों में बैठने के कारण देवांगनाओं के शरीर में स्पंदन हो रहा है, और इस भाँति कमर 

की करधनी हिल रही है, और भक्तिमय मधुर ध्वनि निकलती है | देवियों का हृदय भगवान की 

भक्ति से उललसित है। वे बड़े उत्साह से दसों दिशाओं में फैलकर भगवान के गीत गाती हुई 

समवसरण में आयी हैं | कैसे ?-- 
त रणउणंत किंकिणिरयणि उगगमंत सुविमाण, 

त परिवार सुररमणिगणि लवणिमरूव निहाण। 
त बहुत भत्ति उललसित हिय दस दिसि घणु पसरंत, 
त समवसरणि आवइं सयल सामिय गुण गायंत॥११॥ 

अब काव्य पद्य नं० १५ में उपमा गर्भित रूपक भी बहुत हैं ।एक रूपक में लिखा है कि 

भगवान की दिव्यध्वनि गंगा की उन निर्मल तरंगों की भाँति है, जो संपूर्ण अशुचि को धोती हुई 

चली जाती है ।संसार में जलते हुए जीवों की दाह केवल आपके अमृत से ही शांत हो सकती है 

और भगवान की दिव्यध्वनि एक अनुपम अमृत के प्रवाह की भाँति ही है । सीमंधरस्वामी की 

दिव्यध्वनि वर्षा के गरजते उन मेघों की भाँति भी है, जिनकी आवाज सुनकर ' भव्य रूपी मयूरों 

के चित्त हर्षयुक्त फर-फर नाच उठते हैं |! 

लीजिये-- 

निम्मल ए गंगतरंगचंगु पणासियसयलतमु, 
भव-दव ए संभवदाइ फेडण अमियपवाह समु। 

सामिय ए तणउ वपाणु जिम जिम गाजड़ मेह जिम, 
तिमतिम ए भवियण चित्त नाचइ फर फर मोर जिम ॥१५॥ 

अब आश्ध्य के गुणों पर रीझकर ही निश्चयभक्ति का श्रद्धावान भक्त, भक्त बना है, 

वह उन गुणों के गीत गाता ही रहता है | कवि श्री मेरुनंदन ने श्री सीमंधरस्वामी की भक्ति - 

प्रशंसा करते हुए लिखा है, उन जिनेन्द्र भगवान की जय हो, जिनके बचनों में इतना पवित्र 

अमृतरस भरा है कि उनके समक्ष चंद्र का अमृतकुंड भी तुच्छ-सा प्रतिभासित होता है। 

भगवान के नेत्र कोमल और विशाल कमल को भाँति हैं । देव-दुन्दुभियाँ भगवान की वीतराग 

विज्ञानमय महिमा को सदैव उद्घोषित करती हैं | भगवान अनंत गुणों के प्रतीक हैं, और उनका 

कृपाकयरक्ष मानों पलभर में ही भक्त को संसार-समुद्र से पार कर देता है। भक्त को सर्वज्ञ 

स्वभाव का पूरा विश्वास है कि ऐसे भगवान को (नयविभाग से ) उपादेय जानकर प्रणाम करने 

से मन निरालंब होकर भ्रमित नहीं होगा । 

लीजिये अब भावभक्ति-- 

जय जिणवर! ससहरहारि वयण! 

जय कोमल कमल विशाल नयण! 

जय सरस अमियरस सरिस qa! 

जय महिम महियह देवरयण !॥ 
विलसंत अनंत गुणाण ठाण! 

संवच्छर मिच्छियदिज्नदाण ! 

भवसिंधु तरण तारण समत्थु! 
पडियहं आलंबणु देहु हत्थु॥१८-२०॥ 

(हिन्दी जैनभक्ति-काव्य और कवि नामक ग्रंथ में से साभार उद्धत) 

न मन न मी मी न Gaye 

जयपुर में प्रशिक्षण शिविर का आयोजन 
वीतराग विज्ञान विद्यापीठ परीक्षाबोर्ड के तत्त्वावधान में जयपुर में धार्मिक प्रशिक्षण 

शिविर का आयोजन दिनांक २ जून से २१ जून तक किया गया है, जिसमें अध्यापकों को 

धर्मशास्त्र अध्यापन करने का सैद्धांतिक और प्रायोगिक परिचय कराया जायेगा तथा उनके द्वारा 

बालकों को धार्मिक अध्ययन का लाभ होगा। 

इस अवसर पर श्री पंडित खीमंचदभाई सोनगढ़ और श्री बाबुभाई मेहता फतेहपुरवालों 

के प्रवचनों का लाभ भी प्राप्त होगा, प्रशिक्षण प्राप्त करने हेतु पधारनेवाले अध्यापक महानुभावों 

को ठहरने और भोजन का समुचित प्रबंध संस्था की ओर से है। 

शिक्षण संस्थाओं और मुमुश्षु मंडलों से हमारा अनुरोध है कि वे अपने अध्यापकों को 

प्रशिक्षण हेतु अवश्य भेजें, तथा इसकी सूचना हमें शीघ्रातिशीक्र दें । 

वीतराग विज्ञान विद्यापीठ परीक्षा बोर्ड की ग्रीष्मकालीन परीक्षायें १७ जून को होंगी। 

संबंधित व इच्छुक संस्थायें फार्म भरकर ३० मई तक भेज दें | उसके बाद प्राप्त फार्म किसी भी 

हालत में स्वीकार नहीं किये जायेंगे । 

  

  

  

  

    

  

  

  

  

  

भवदीय-- 

पंडित हुकमचंद शास्त्री 

श्री वीतराग विज्ञान विद्यापीठ परीक्षाबोर्ड 

ए-४, बापूनगर, जयपुर 

